
ТҮЙІН
Есептеу құралдарын тексерудің негізгі аспектілері газ есептегіш мысалында келтірілген.

Тексеру процедурасы сипатталды, оның сапасы кәсіпорынның метрологиялық қолдауына
байланысты. Нормативтік құжаттардың ережелері қарастырылды.

RESUME
The main aspects of verification of metering devices are exemplified by the example of a gas

meter. The verification procedure is described, the quality of which depends on the metrological
support of the enterprise. The provisions of normative documents are seen.

Аннотация
Бұл мақалада ғимараттардың сыртқы қабырғаларының жылу сақтау қасиеттерін

салыстыра бағалаудағы энергия үнемдеу шараларын әзірлеу жүзеге асырылады. Құрылыс
материалдарының қолданылу сапасын жоғарылату маңыздылығы қарастырылады.

Түйін сөздер: қабырға, кірпіш, панель, жылутехника, қаңқалы ғимарат,
жылуоқшаулағыш, қабырға аралық.

Қазақстанда тұрғын үй құрылыс секторы жылу және электр қуатын тұтыну бағыты
бойынша энергетика мен өндіріс салаларынан кейінгі үшінші ірі сектор болып табылады.
Қазақстандағы ғимараттар Батыс Еуропаның Солтүстік елдеріндегі ғимараттармен
салыстырғанда текше метрге шаққанда орта есеппен 2-3 есеге энергияны артық тұтынады.

Кез келген жағдайда тұрғын ғимараттардың сыртқы қабырғаларының жылу сақтау
қасиеттерін анықтайтын инженерлік энергосақтаушы құрал – жабдықтардың, жылуды
есептейтін және автоматтанған құралдың болмауы, жылуды қорғайтын құрылымның төмен
деңгейде қамтамасыз етілгенін көрсетеді. Елімізде жылуды тұтыну бойынша жеке
ғимараттардың нәтижелі көрсеткіштері туралы кеңінен таралған және бір жүйелер орталығына
келтірілген әдістемелік мәліметтер жиынтығы жоқтың қасы [1].

Осыған байланысты тұрғын ғимараттардың сыртқы қабырғаларының жылу тиімділігін
көтеруге бағытталған энергия үнемдеу шараларын әзірлеу және құрылыс материалдарының
қолданылу сапасын жоғарылатуды жүзеге асыру ерекше маңызға ие. Бұл шаралар тек
жанармай-энергетикалық ресурстарды үнемдеп қана қоймай, сондай-ақ аймақтарда әлеуметтік
және экологиялық тиімділікке қол жеткізеді. Бүгінде экологияны және энергия көзі қорларын
сақтау бүкіл әлемде, соның ішінде Қазақстан үшін басым бағыттардың бірі болып табылады.

Ғимарат қабырғалары – бөлмелерді сыртқы ортадан қорғайды және бір бөлмені
екіншіден бөлетін тік қоршаулар. Қабырғалар құрылымдық сұлбасы бойынша ғимараттың алып
жүретін және оқшаулағыш элементі болып табылады. Қабырғаларға қойылатын талаптар:
мықтылығы, дыбыс өткізбейтін қабілеті, өртке төзімді, жылу оқшаулағыш, үнемді болу
қажеттілігі [2].

Кірпіштен орындалған қабырғалар өлшемдері үлкен емес және есіктері мен
технологиялық ойықтары көп ғимараттарда, сонымен қатар, ылғалдылығы жоғары
ғимараттарда қолданылады. Кірпіштік қабырғалардың қалыңдығы жылу техникалық
талаптарға байланысты және 250, 380, 510 мм-ге тең. Ал, ірі панельді қабырғалар өзін көтеруші
және аспалы етіп орындалады.

Панельдердің тағайындалуы бойынша түрлері: цокольды, қатарлы, қабырға аралық,
маңдайшалы, бұрыштық, парапетті, карнизді; материалы бойынша: жеңіл және ұяшықты
бетондардан, ауыр бетоннан, асбестцементті және металл беттерден тұрады. Олардың
конструкциясы бойынша түрлері: қаңқасыз (бірқабатты және үшқабатты), ішкі қаңқалы
(көпқабатты). Оларды 6 және 12 м ұстындар қадамында, қаңқа конструкциясының материалына
байланысты емес, жылытылатын және жылытылмайтын ғимараттарда орнатады. Панельдер
биіктігі 1,2 және 1,8 м. Панельдерді орналастырғанда бірінші (цокольді) панельдің төменгі
жағы ғимараттың еден белгісімен біріктіріледі, панельдің өзі іргетастық арқалыққа төселінеді.

Керамикалық кірпіш пен тасты саздан, сонымен қатар диатомит, лесс және өндіріс
қалдықтарынан минералды, органикалық қоспалармен немесе қоспасыз дайындайды. Оларды
ғимараттардың сыртқы және ішкі қабырғалары мен басқа да элементтерін қалауға және
қабырғалық панель (екі және үш қабатты) және блоктар дайындау үшін пайдаланады.
Кірпіштің өлшемдері 250х120х65 мм, қалыңдатылған кірпіш – 250х120х88 мм, модульді
кірпіштің өлшемі 288х138х63 мм болады. Тасты келесі өлшемдерде шығарады: 250х120х138,
288х138х138, 250х250х138, 250х250х120, 250х200х80 мм [3].

Кірпіш толық және қуыс денелі бағытында белгіленсе, ал тас тек қуыс денелі болып
саналады, олардың қуыс пішіні мен орналасуы және саны әр түрлі. Қырларының беттерін
көбінесе рифленді етіп жасайды, кеуектері постельге перпендикуляр немесе параллель бағытта
орналасады және өтпелі не бітеу болады. Кірпіш пен тасты құрғақ күйдегі орташа тығыздығы
бойынша 3 топқа бөледі:

а) Орташа тығыздығына сәйкес кірпіштің әсерлі тобында қабырғаның жылутехникалық
қасиеттерін жақсартып кәдімгі кірпішке қарағанда қабырға қалыңдығын жұқартуға мүмкіндік
береді. Бұл топқа: а) орташа тығыздығы 1400 кг/м3 аспайтын кірпіш; б) шартты әсерлі,
жылутехникалық қасиеттерін жақсартатын: орташа тығыздығы 1600 кг/м3 көп кірпіш пен тас.
Кірпіш пен тастың салмақтары МемСт талап етілген нормадан асып кетпеуі керек. Кірпіш
негізгі қабырға материалы ретіде құрылыста 60% қолданылады. Кірпіш қабырғалар жергілікті
саздарды қалыптарға салып отқа күйдіріп жасалады. Кірпіш өлшемдері 120х65х250мм,
120×88×250 мм, 120×138×250 мм болады. Кірпіштің 120х65мм, 120х88мм беті көлденең беті
деп аталады. Осы бетімен қойылған кірпіш қатары көлденең қатар деп аталады (1- сурет).

Көлденең жіктердің қалыңдығы 12 мм, тік жіктердің қалыңдығы 10 мм. Осы жіктермен
қоса есептегенде кірпіш қабырғалар қалыңдығы 120, 250, 380, 510, 640, 770 мм болып ½, 1 ½, 1,
2, 2 ½ кірпіш қалауына сәйкес келеді. Кірпіштерден қаланған қабырғада көлденең және биікке
бойлайтын қатарларының жіктері байланысуы үшін, қалау ережелерін сақтаған жөн. Құрылыс
тәжірибесінде тараған қалау ережелері 2 - қатарлы және 6 - қатарлы болады. 6-қатарлы қабырға
қалауы өнімділігі жоғары болса, жеті қабаттан жоғары ғимараттарда қабырғаның жаппа
деңгейінде болат байламдар салып қалайды. Бұл байламдар сыртқы қабырға бұрыштарына
және ішкі қабырғамен қиылысқан жеріне салынады. Егер қабырғаның сыртқы беті
сыланбайтын болса жіктерін сылақтарға толтырып, жікті тіледі.

1 сурет - Кірпіштің түрлері және өлшемдері

а-сазды кірпіш; б-қуысты кірпіш; в-қаптағыш кірпіш.
1-көлденең беті; 2-ұзын беті; 3-алдыңғы беті

Орта климатты аудандарда қабырға қалыңдығы 2½ кірпіштен кем болмауы тиіс. Себебі,
күйдірілген және силикат кірпіштің кемшілігі, оның өте тығыз болып жылу өткізгіштігінің
жоғарылылығы болып саналады. Бұл жағдайда жылу өткізгіштігі төмен қуысты кірпішті
қолдану тиімді, қабырға қалыңдығын жарты кірпішке азайтуға мүмкіндік береді. Бұл үшін 32
және 78 қуысты кірпіштер пайдаланылады.

Құрастырмалы ірі панелді қабырғалар зауытта толық дайын күйінде, есік - терезелері
орнатылған, ішкі, сыртқы беттері әрленіп шығады. Ірі панелді қабырғалар алдын ала жеңіл
бетоннан дайындалған конструкциялық бөлшек. Ғимараттардың қабат биіктігіне жету үшін бір
қатар ірі панелдер жеткілікті, сондықтан ірі панель биіктігі қабат биіктігіне тең болады (2-
сурет). Қаңқасыз ірі панельді қабырғалардың жинауы қарапайым және көмекші бөлшектер
саны шектеулі болғандықтан тұрғын үй құрылысында қолданылады. Ішкі және сыртқы
қабырғалар ғимаратқа түсетін барлық күштерді қабылдайды. Ғимараттардың кеңістіктегі
орнықтылығы ішкі, сытқы қабырға панельдері мен қабатаралық және төбе жабындардың
қиылысу байланысымен қамтамасыз етіледі.

2 сурет - Ірі қабырға панель түрлері

а - біртұтас; б - қатар құралмалы.
1-қысқа панелдер; 2-ұзын панелдер; 3-астыңғы панел;
4-терезе аралық қысқа панелдер

Қаңқалы ғимараттарда түскен күштерді қаңқаның бағаны мен арқалығы қабылдап,
панель қорғағыш құрама болып табылады. Панель түйіндерін құрастырғанда қабырғалардың
жұмыс істеу ерекшеліктерін ескерген жөн.

Егер кірпіш ғимараттарда күш біркелкі бөлінсе, панельдерде күш қиылысу түйіндерінде
жиналады. Сонымен бірге температураның өзгеруіне байланысты панельдің өлшемдері де
өзгеріске келеді. Бұл панельге іш жағынан жылы, сырт жағынан суық температура әсер
еткендіктен болады. Осы кезде пайда болған күштен панельде жарық пайда болуы мүмкін.
Орналасуына байланысты қиылысу түйіндері тік және көлденең болады. Тік түйіндер өзара
байланысына қарай серпімді жұмсақ және қатты болуы мүмкін. Мұндағы серпімді жұмсақ
түйінде панельдердің бөлшектері темір арматулары арқылы өзара қиылысып дәнекерленеді
және панель бүйіріндегі кертпелерден пайда болған ойыққа ішкі қабырға панелі 50 мм
тереңдікке кіреді. Сонымен бірге панельдерді өзара жобаланған үлгімен дәнекерлеп
байланыстырады. Түйінді саңылаусыз ету үшін, оның тар саңылауына желімен тығыздағыш
гранит бауын немесе мастикамен параизол тығыздайды. Сыртынан түйінге арнайы мастика
герметигін жағады. Ылғал кірмеу үшін түйіннің іш жағынан қара қағаз жолағын жабыстырады
және түйіннің тік қиылысқан құдығын ауыр бетонмен толтырады [4].

Қабырға ретінде зауытта керамзит және жеңіл бетоннан жасалынған блоктар
қолданылады. Ғимараттардың қабат биіктігіне жету үшін екі немесе үш қатар блоктарды қалау
керек. Қабат биіктігіне жету үшін екі қатар болғанда, астыңғы блоктардың биіктігі 2180 мм,
үстінгі 580 мм болып, араларындағы бетон жіктерінің қалыңдығын санағанда 2800 мм-ге тең
болады. Тұрғын үйлердің қабатаралық биіктігі 2,8 м құрайды. Блоктан жасалған
қабырғалардың сыртқы пішіні зауытта өңделіп, сылақты қажет етпейді (3 - сурет).

3 сурет - Блок түрлері:

1 - ернеулі ; 2 - ернеулі - ойықты ; 3 – ішкі қабырғалы – инженерлік жүйелі

Ғимаратты жылытуға кететін отынның жағылуын төмендету, тек отынды үнемдеп
қоймай, сонымен қатар қоршаған ортаға айтарлықтай пайдасын тигізеді. Сондықтан
жылутехникалық және бу өткізушілік есептерін дұрыс шығару өте маңызды. Ғимараттың
сыртқы қоршаушы конструкциялары (қабырғалары) келесі талаптарды қанағаттандыруы керек:
1) бөлмені жазда ысудан және қыста жылудың жоғалуынан жақсы сақтайтындай қажетті
жылусақтау қасиеттері болуы керек; 2) конденсатты болдырмау үшін және жылусақтау
қасиеттері мен санитарлы-гигиеналық жағдайдың нашарлауын болдырмау үшін, қабырғаның
ылғалдылығы мен ішкі бетінің температурасы мөлшерлік мәндерден кем болмауын қамтамасыз
ету қажет.

Жайлы микроклиматты тудыру, яғни бөлмедегі температура мен ылғалдылықтың
мөлшерлік мәндерден кем болмауын қамтамасыз ету қажет. Қоршаушы конструкцияның тиісті
шамасындағы немесе мәніндегі қалыңдығына және жылыту, кондиционерлеу мен желдету
жүйелерінің қуаттылығына байланысты.

Қабырғаның оптималды қалыңдығы келесі мәліметтерге сүйеніп табылады:
1) құрылыс аймағының климаттық көрсеткіштері;
2) ғимараттар мен бөлмелердің қызмет етуінің санитарлы-гигиеналық және жайлылық

талаптары;
3) энергияны үнемдеу талаптары.

1

2

3

Сыртқы қоршаушы конструкцияларды жобалау – жылыту мерзімінде жоғалтатын
жылуды шектеу және қабырғаның ішкі бетінің температурасын конденсат пайда болмайтындай
деңгейде ұстап тұру принципіне негізделген. Сыртқы қабырғалардың жылутехникалық
қасиеттерін анықтау үшін тек жылутехникалық есепті шығару жеткіліксіз. Өйткені әр түрлі
материалдардың қабаттарының орналасу реті жалпы жылуалмасу кедергісіне әсер етпейді.
Алайда будың диффузиясы, конденсаттың пайда болуының мүмкіндігі немесе орны
қабаттардың (әсіресе жылуоқшаулауыштың) орналасуына тәуелді [5].

Ал егер қабырғаның сыртқы бетінде бу диффузиясына кедергі келтірмейтіндей
материал болса, ылғал еркін шығып отырады. Сондықтан да тек жылутехникалық есепті ғана
емес, бу өткізушілік есебін қоса шығару керек.

Жылутехникалық және бу өткізушілік есептерді дәстүрлі әдістермен шығарғанда
көптеген мәліметтер мен деректерді бірнеше нормативтік-анықтама әдебиеттерден іздеп табу
қажет және оларды дұрыс пайдалану керек. Жылу және энерготиімділігі тұрғысынан жеңіл
жылу сақтауышы материалдарды пайдалана отырып, вентильденген және вентильденбеген
фасадты, әрі сыртқы жылу оқшаулағышы бар ғимараттардың құрылысына көшу маңызды.
Тиімді жылытқыш ретінде пенополиуретан, пенополистирол, пеноизолдан жасалған тақталар,
минералды, шлакты және әйнек мақталар мен талшықтарды, ұялы және жеңіл бетондарды,
гипсті жиналмалы термоішпек пен монолит түріндегі арболит пайдаланылуы мүмкін [6].

Тұрғын ғимараттардың сыртқы қабырғаларының жылутиімділігі құрастырылған
конструкциялық материалдар сапасына, деңгейіне байланысты болып келеді. Стандарттық
көрсеткіштер жүйесімен құрастырылған және құрылыс жобасына сәйкес орындалған
жұмыстарда ғимараттардың жылулық деңгейлері бірқалыпты болады. Сондықтан құрылыс
өндірісінің негізгі мақсаты – адамның табысты тіршілігі үшін сапалы ғимараттарды құрастыру.
Құрылыс өнімдерінің сапасы эксплуатациялық сенімділікті, экологиялық тазалықты және
өмірдің қауіпсіз қолайлы шарттарына кепіл беруі тиіс. Жоғары тиімділікті қажет ететін, әрі
сапалы, нормалық сәйкестікте өндірілген және құрастырылған құрылыс материалдарын
пайдалану әлеуметтік – экономикалық қоғамдық жүйеде маңызды рөлді атқарады.

РЕЗЮМЕ
В статье обсуждаются меры по повышению энергоэффективности в сравнении с

характеристиками хранения тепла наружных стен зданий. Рассматривается важность
повышения качества строительных материалов.

RESUME
The article discusses measures to improve energy efficiency in comparison with the heat

storage characteristics of the exterior walls of buildings. The importance of improving the quality of
building materials is considered.


